
Shri Veda VyasAShTakam

શ્રીવેદવ્યાસાષ્ટકમ્

(દૃતવિલમ્બિતં છન્દઃ)
કલિમલાસ્તવિવેકદિવાકરં સમવલોક્ય તમોવલિતં જનમ્ ।
કરુણયા ભુવિ દર્શિતવિગ્રહં   મુનિવરં તમહં સતતં ભજે॥ ૧॥ (મુનિવરં તમહં સતતં ભજે

ભરતવંશસમુદ્ધરણેચ્છયા સ્વજનનીવચસા પરિનોદિતઃ ।
અજનયત્તનયત્રિતયં પ્રભુઃ શુકનુતં તમહં સતતં ભજે॥ ૨॥
મતિબલાદિ નિરીક્ષ્ય કલૌ નૃણાં લઘુતરં કૃપયા નિગમામ્બુધેઃ ।
સમકરોદિહ ભાગમનેકધા શ્રુતિપતિં  તમહં સતતં ભજે॥ ૩॥
સકલધર્મનિરૂપણસાગરં વિવિધચિત્રકથાસમલઙ્કૃતમ્ ।
વ્યરચયચ્ચ પુરાણકદમ્બકં કવિવરં તમહં સતતં ભજે॥ ૪॥
શ્રુતિવિરોધસમન્વયદર્પણં નિખિલવાદિમતાન્ધ્યવિદારણમ્ ।
ગ્રથિતવાનપિ સૂત્રસમૂહકં મુનિસુતં તમહં સતતં ભજે॥ ૫॥
યદનુભાવવશેન દિવં ગતઃ સમધિગમ્ય મહાસ્ત્રસમુચ્ચયમ્ ।
કુરૂચમૂમજયદ્વિજયો(૧) દ્રુતં દ્યુતિધરં તમહં સતતં ભજે॥ ૬॥
સમરવૃત્તવિબોધસમીહયા કુરુવરેણ(૨) મુદા કૃતયાચનઃ ।
સપદિ સૂતમદાદમલેક્ષણં(૩) કલિહરં તમહં સતતં ભજે॥ ૭॥
વનનિવાસપરૌ કુરુદમ્પતિ સુતશુચા તપસા ચ વિકર્ષિતૌ   ।
મૃતતનૂજગણં સમદર્શયત્ શરણદં તમહં સતતં ભજે॥ ૮॥
વ્યાસાષ્ટકમિદં પુણ્યં બ્રહ્માનન્દેન કીર્તિતમ્   ।
યઃ પઠેન્મનુજો નિત્યં સ ભવેચ્છાસ્ત્રપારગઃ॥
ઇતિ શ્રીમત્પરમહંસસ્વામિબ્રહ્માનન્દવિરચિતં

શ્રીવેદવ્યાસાષ્ટકં સમ્પૂર્ણમ્ ।
૧ કુરુવરેણ refers to ધૃતરાષ્ટ્રેણ

શ્રીવેદવ્યાસાષ્ટકમ્

૨ દ્વિજયો refers to વિજયોર્જુનઃ
૩ સૂતં refers to સઞ્જયં

The refrain તમહં સતતં ભજે
is also replaced by ગુરુવ્યાસમહં ભજે
in some prints.

